
KUSHTI I DYTË I ISLAMIT: NAMAZI

Kushti i dytë i Islamit është namazi. Falja e 
namazit ka shumë dobi edhe për dynjanë 
edhe për ahiretin. Ndërsa për ata që e 
braktisin namazin ka dënime të rënda edhe 
në dynja edhe në ahiret. Braktisja e namazit 
me dashje është gjynah i madh. Falja e 
vazhdueshme e namazit konsiderohet si 
shenjë e besimit.

LIDHJA E HAZRETI IMAM RRABBANIT 
ME SUNETIN
Hazreti Imam Rrabbani kuddise sirr-rruh, ishte 
shume i lidhur me sunetin e Resulull-llahut (s.a.v.). 
Në lidhje me këtë çështje ai ka thënë:
“Ç’do vepër të mirë që më është mundësuar ta bëj 
e kam konsideruar si dhuratë të All-llahut Teala. 
Por nëse do të konsideroj një shkak, ai është ndjekja 
e (rrugës së) Pejgamberit (sal-lall-llahu alejhi ve 
sel-lem). Këtë konsideroj si thelbin e suksesit. Çdo 
gjë e madhe apo e vogël që më është dhënë, ka 
qenë vetëm për shkak të kësaj.” 

TJA DISH VLERËN KOHËS

 Hazreti Imam Rrabbanit (k.s.) ka thënë:
“...Bijtë e mi, koha në dispozicion për të bërë 
vepra të mira po kalon. Me kalimin e çdo 
momenti, jeta jonë pakësohet dhe exheli 
na afrohet. Nëse nuk zgjohemi sot nga 
neglizhenca, nesër nuk na mbetet gjë tjetër 
përveç pendesës. Prandaj në këto ditë me 
numër, duhet t’i kushtojmë rëndësi kryerjes së 
veprave të përshtatshme për fenë, në mënyrë 
që të mund të shpresojmë faljen.



NGA FAQET E 
KALENDARIT

Udhërrëfyesi i jetës tuaj në 365 ditë

E diel - 4 Qershor - 2023
15 Dhulkade 1444

TË RUHESH NGA ZINAJA E NGA ÇDO GJË QË 
TË ÇON TEK AJO
Resulull-llahu (s.a.v.) ka thënë: “Zinaja e 
syrit, është të shohë njerëzit e huaj. Zinaja 
e duarve, është të prekin njerëzit e huaj. 
Zinaja e këmbëve të shkojnë tek njerëzit 
e huaj.” All-llahu Teala thotë (kuptimi): 
“Thuaju besimtarëve që të ruajnë shikimet e 
tyre (nga e ndaluara)dhe ta ruajnë nderin e 
tyre (nga marrëdhëniet e jashtë ligjshme)! 
Kjo është më mirë për ta! Me të vërtetë, 
All-llahu është i dijshëm për atë që bëjnë 
ata.Thuaju edhe besimtareve që të ruajnë 
shikimet e tyre (nga e ndaluara)dhe ta ruajnë 
nderin e tyre...” (Sureja Nur, ajeti 30-31)

FALENDERIMI ËSHTË SHKAK PËR SHTIMIN E 
MIRËSISË
Në ajetin 7 të Sures Ibrahim thuhet (kuptimi): 
“(Kujtoje) kur Zoti juaj shpalli: “Nëse tregoheni 
mirënjohës,Unë do t’jua shtoj edhe më shumë 
begatitë... 

NËNA E BESIMTARËVE 
HAZRETI XHUVEJRIJA (R.ANHA) -1 
Hazreti Xhuvejrije binti Haris (r.anha) është 
një nga gratë e nderuara të Pejgamberit 
(s.a.v.). Përpara se të bëhëj Myslimane, emri 
i Hazreti Xhuvejrijes (r.anha), ishte Berra. 
Për shkak se nuk i dukej e përshtatshme që 
dikush të përdorte këtë emër, Resulull-llahu 
(s.a.v.) e quajti atë Xhevejrije. 

NËNA E BESIMTARËVE 
HAZRETI XHUVEJRIJA (R.ANHA) -2
Hazreti Xhuvejrija (r. anha) ka thënë:
“U bëra Myslimane dhe Resulull-llahu (s.a.v.) u 
martua me mua. Kur u kthyem në Medine, shikoja 
Myslimanët. Ata nuk ishin (të frikshëm) siç i 
kisha parë në luftë. E kuptova se kjo ishte frika 
ndaj Myslimanëve, që All-llahu Teala kishte futur 
në zemrat e idhujtarëve. Të gjithë anëtarët e Beni 
Mustalikut që u bënë Myslimanë, thonin: ‘‘Në 
ditën e sulmit kemi parë njerëz të veshur me të 
bardha, hipur mbi kuaj të kuq të cilët nuk i kemi 
parë më kurrë as para luftës e as pas saj.’’

AI QË DO ALL-LLAHUN TEALA, I BINDET 
PEJGAMBERIT TË TIJ
All-llahu Teala na ka urdhëruar t’i bindemi 
Pejgamberit (s.a.v.), të ndjekim rrugën e tij 
dhe të qëndrojmë larg bid’ateve e gjërave 
që bien ndesh me sunetin e tij. Pra në ajetin 
31 të Sures Ali Imran All-llahu Teala thotë 
(kuptimi): “Thuaju (o Muhamed): Nëse ju e 
doni All-llahun, atëherë më ndiqni mua, që All-
llahu do t’ju dojë dhe t’jua falë gjynahet! All-
llahu është Falës i Madh dhe Mëshirëplotë”. 
Shprehja e dashurisë për All-llahu Teala 
dhe fitimi i kënaqësisë së Tij, është i mundur 
vetëm duke ju bindur Resulull-llahut (s.a.v.) e 
duke përqafuar sunetin e tij.

VIRTYTET E HAZRETI EBUBEKRIT (R.A.) 

Në prag të moshës 40 vjeçare, Hazreti 
Ebubekri i besoi Resulull-llahut (s.a.v.) 
dhe u bë burri i parë që u përfshi në 
rrethin e besimtarëve. Kur arriti pjekurinë 
në moshën 40 vjeçare, bëri dua që të 
arrinte të falenderonte siç duhet për 
mirësitë që All-llahu Teala i kishte dhënë 
atij dhe prindërve të tij, e veçanërisht për 
mirësinë e Islamit. Çfarë do gjëje të mirë 
që ka kërkuar Hazreti Ebubekri, All-llahu 
Teala e ka ndihmuar dhe i ka dhënë atij 
sukses. 

ÇËSHTJET E FESË KU MOSDIJA 
NUK ËSHTË JUSTIFIKIM 
Në fenë tonë janë disa çështje ku injoranca 
nuk pranohet si justifikim.*Injoranca e atij 
që mohon All-llahun Teala, faktin që Ai 
është një, cilësitë e Tij të përsosura dhe 
pejgamberllëkun e Resulull-llahut (s.a.v.), 
është injorancë e papranuar. Sepse shfaqja 
e injorancës përballë fakteve kaq të qarta 
është thjeshtë arrogancë e kryeneçësi. 
Kjo injorancë nuk është kurrë justifikim e 
nuk falet.Por edhe vetëm dijenia nuk është 
besim. Nëse dijenia do të konsiderohej si 
besim, atëherë duhej që të gjithë dijetarët 
e Ehli Kitabëve të ishin besimtarë. Besim 
do të thotë rrëfim me gjuhë dhe pranim 
me zemër.

CILAT KAFSHË BËHEN KURBAN? 

Kafshët e lejuara të bëhen kurban janë, dashi, 
cjapi, kau, bualli dhe deveja.
Dashi dhe cjapi duhet të kenë mbushur një vjeç 
e të jenë futur në të dytin, kau dhe bualli duhet 
të kenë mbushur dy vjeç e të jenë futur në të 
tretin ndërsa deveja duhet të ketë mbushur 5 
vjeç e të jetë futur në të gjashtin.
Por nese qingji ka mbushur gjashtë muaj dhe 
është më trup të madh njëlloj sa një dele një 
vjeçare, atëherë mund të bëhet kurban.

KUSHTET QË E BËJNË VAXHIB KURBANIN

Kushti i Kurbanit (Nisabi): çdo Mysliman/e i lirë, 
vendas që përveç nevojave të domosdoshme 
ka para aq sa i bëhet vaxhib sadakaja e fitrit, e 
ka vaxhib edhe të theri kurban.
Këtu nuk është kusht që të jetë mall i 
shtueshëm e të ketë kaluar një vit (ndryshe 
nga zekati).



NGA FAQET E 
KALENDARIT

Udhërrëfyesi i jetës tuaj në 365 ditë

E martë - 13 Qershor - 2023
24 Dhulkade 1444

VLERAT E THERJES SË KURBANIT 

Resulull-llahu (s.a.v.) ka thënë:
•“Therni kurban, dhe sulluni mirë me të. Me 
të vërtetë, nëse dikush e merr kurbanin, 
e kthen nga kibla dhe e ther, në ditën e 
kijametit gjaku dhe qimet e atij kurbani bëhen 
kështjella mbrojtëse për të. Me të vërtetë 
që gjaku i kurbanit bie në tokë nën mbrojtjen 
e All-llahut. Duke shpenzuar pak (për hir të 
All-llahut, duke therur kurban), fitoni shumë 
shpërblim.”

  KURBANI AKIKA

Flokët e fëmijëve të porsalindur quhen 
“akika”. Prandaj edhe kurbani që theret për të 
falenderuar All-llahun Teala për lindjen e një 
fëmije quhet “Kurban Akika”.
Sipas meth`hebit Hanefi therja e kurbanit 
akika është e pëlqyeshme, ndërsa sipas 
meth`hebeve të tjerë është sunet. Ky kurban 
mund të theret në çdo kohë, por nëse theret 
në ditën e shtatë të lindjes ka më shumë 
vlerë.

CILAT KAFSHË NUK BËHEN KURBAN 

Kafshët të cilat kanë një ose dy sy qorr, u është 
tharë palca nga dobësia, nuk ecën dot as aq 
sa për të shkuar në vendin ku do të theret, i 
mungon njëri vesh apo e kanë hundën të prerë, 
nuk është e lejuar të bëhen kurban.
Nëse deles ose dhisë i është këputur ose tharë 
njëri gji e lopës ose devesë dy të tillë, nuk 
lejohet të bëhen kurban. Por nëse arrin ti japë 
gji këlyshit, lejohet.

KURBANI

Kurban, quhet deveja, bualli, viçi, dashi, 
cjapi, që i plotëson kushtet e kurbanit dhe 
theret në ditët 10, 11, 12 apo në netët 11 dhe 
12 të muajit Dhilhixhe, me qëllim ibadeti dhe 
afrimin tek All-llahu Teala.
Çdo Mysliman që përveç nevojave të 
domosdoshme, ka pasuri të paktën sa masa 
e nisabit, e ka vaxhib që një herë në vit, në 
ditët e Kurban Bajramit, të therë kurban. 
Therja në ditën e parë ka më shumë vlerë.

 FJALË TË VYERA

“Të mposhtësh nefsin, është më e vështirë se 
sa të çlirosh një shtet.” 
“Detyra e bërë, ka vlerë vetëm atëherë kur 
bëhet për hir të All-llahut.”
“T’i shërbesh fesë së All-llahut, është një derë 
prej dyerve të Xhennetit.”

MUAJI DHULHIXH-XHE

Ky muaj është muaji i faljes së përgjithshme, 
muaji në të cilin kryhet njëri nga pesë farzet 
e islamit i cili është haxhi. Është një muaj i 
shenjtë në të cilin shkohet në Arafat, theren 
me miliona kurbanë për hir të All-llahut, 
bëhen llogaritë dhe mbyllet libri i veprave i 
një viti.

DISA TERMA TË VEÇANTA TË MUAJIT 
DHULHIXHE

Në Kur’anin Kerim janë disa ditë, në të cilat 
është urdhëruar të përmendësh All-llahun 
Teala me dhikër.
Ejjami Malumat: Janë dhjetë ditët e para të 
Dhilhixhes, ku përfshihen edhe Dita e Tervijes, 
Dita e Arafasë dhe Dita Nahr.

NDARJA E MISHIT TË KURBANIT

Është e pëlqyeshme që mishi i kurbanit të 
ndahet në tre pjesë:
Një e treta jepet sadaka. Një e treta u dhurohet 
ose shtrohet gosti për shokët e miqtë. Me 
një të tretën ushqehet familja e ata që ke në 
kujdestari.

DISA URTËSI TË THERJES SË KURBANIT

Anë e mbanë botës çdo ditë theren qindra 
mijëra kafshë. Por këto i shërbejnë vetëm atyre 
që kanë mundësi ekonomike. Ndërsa nga mishi 
e lëkura e kurbanit, përfitojnë edhe të varfërit. 
Nga kurbani nuk përfiton personi po shoqëria. 
Therja e kurbanit është një sakrificë e madhe 
që Islami ka sjellë në dobi të njerëzimit e të 
shoqërisë. 

ÇFARË DUHET TË BËJË AI QË NUK SHKON 
DOT NË HAXH?
Myslimanët të cilët nuk kanë mundësi të 
shkojnë në haxh, në ditën e Arafa`së e 
konsiderojnë veten e tyre sikur janë në Arafat 
dhe falin dy rekatë namaz për hir të All-llahut. 
Në çdo rekat të këtij namazi pas Fatiha`së 
Sherif këndohet tre herë Sureja Kul ja ej-juhe`l-
kafirun... dhe 10 herë Ihlas-i Sherif. 

SI THERET KURBANI?

Në fillim bëhet nijet duke thënë: “O All-llahu 
im ky trupi im aq shumë gjynahe, gabime 
dhe kundërshtime ka bërë ndaj Teje sa që për 
t’iu falur gjynahet duhet ta bëj kurban por Ti 
e ndalove këtë me anë të sheriatit që trupi 
i njeriut të bëhet kurban prandaj pranoje po 
bëj kurban këtë bagëti në vend të trupit tim. 
O All-llahu im pranoje këtë kurban.”

 DITA MË E MIRË, DITA E ARAFASË

Pejgamberi (s.a.v.) ka thënë:
“Tek All-llahu Teala nuk ka asnjë ditë më të 
mirë se dita e Arafasë. Në ditën e arafasë 
All-llahu Teala zbret në qiellin e tokës me 
rrahmetin e tij dhe i krenohet melekëve në 
qiell me banorët e tokës dhe thotë: Shikoni 
robërit e mi, pavarësisht se nuk e kanë parë 
ndëshkimin tim, kanë ardhur tek unë nga rrugë 
të gjata, të djerësitur, të pluhurosur e me 
flokë të shpërndarë, duke shpresuar mëshirën 
time. Robërit e mi në së shumti shpëtojnë nga 
dënimi i xhehennemit dhe fitojnë faljen, gjatë 
ditës së Arafasë.”

GJËRAT E PËLQYESHME NË DITËN E KURBAN 
BAJRAMIT
1) Të zgjohesh herët.
2) Të përdorësh misvak.
3) Të marrësh gusul.
4) Të parfumosesh.
5) Të veshësh rroba të pastërta e hallall.

TEKBIRET E TESHRIKUT

Tekbir i tëshrikut do të thotë tekbir që merret 
në ditët e teshrikut. Është vaxhib për çdo 
Mysliman madhor e me aftësi mendore. Ajeti 
203 i Sures Bakara “Dhe madhëroni All-llahun 
(me tekbir) në ditët e caktuara...”urdhëron 
tekbirin e teshrikut.

SI FALET NAMAZI I BAJRAMIT?

Namazi i bajramit në çdo rekat ka nga tre 
tekbire shtesë, që quhen “tekbirët zevaid”. 
Këta tekbirë që janë vaxhib, në rekatin e parë 
tekbiret merren përpara këndimit të Kur`anit 
ndërsa në rekatin e dytë pas këndimit të 
Kur`anit.

MUAJI DHULHIXHE DHE KURBAN BAJRAMI

Muaji i 12 dhe i fundit i vitit Hënor është muaji 
Dhilhixhe. Është një prej Eshhuru Hurum (muajve 
të ndaluar). Për shkak se në këtë muaj kryhet 
haxhi, ai është quajtur dhilhixhe, që do të thotë 
pronar i haxhit.
Dita e 10 e muajit Dhilhixhe është kurban bajrami. 
Në këtë ditë theret kurban me qëllim për t’u 
afruar tek All-llahu Teala.

NJË SHEMBULL ALTRUIZMI

Altruizëm, do të thotë, përsa i përket 
çështjeve të dynjasë, të preferosh 
dëshirat e vëllait tënd Mysliman, përpara 
dëshirave tuaja.  

KËSHILLAT E SULLTAN MAHMUD HANIT

Në ditët e para të hipjes në fron Sulltan Mahmud 
Hani i Dytë i shkroi disa këshilla kryeministrit që t’i 
kishte parasysh në përmirësimin e punëve të shtetit 
dhe gjendjes së popullit. Më poshtë janë disa prej 
këshillave: 
Qoftë ti, qoftë edhe dijetarët dhe burrat e shtetit, 
kryejini detyrat duke bashkëpunuar, qëndroni larg 
veprimeve që sjellin mosmarrëveshje e përçarje dhe 
mos ndërhyni në punët e njëri tjetrit.
Interesohuni me dhembshuri për gjendjen e të 
varfërve e të dobtëve dhe mbrojini ata nga tirania.


